ԱՄՓՈՓԱԹԵՐԹ
«Հայաստանի Հանրապետության կառավարության 2021 թվականի մայիսի 20-ի N801-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի
	1. ՀՀ ֆինանսների նախարարություն
	15 հունիսի 2021

	
	N 01/11-1/9205-2021

	Դիտողություններ չունի:

Միևույն ժամանակ, հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 2-րդ մասը, առաջարկում ենք շտկել նախագծի բնույթը:
	Ընդունվել է

Նախագծում կատարվել է համապատասխան փոփոխություն:

	2. ՀՀ տարածքային կառավարման և ենթակառուցվածքների նախարարություն
	10 հունիսի 2021

	
	ՍՊ/21.1/14452-2021

	Տարածքային կառավարման և ենթակառուցվածքների նախարարություն էր (այսուհետ՝ Նախարարություն) ներկայացվել «Աղետի կամ ռազմական գործո​ղության հետևանքով առաջացած միգրացիոն հոսքերի կառավարման գործողությունների պլանը հաստատելու մասին» Կառավարության որոշման նախագիծը (այսուհետ՝ Նախագիծ) և հայտնել էիք, որ Նախագիծը ներկայացվել էր ՀՀ վարչապետի աշխատակազմի քննարկմանը, որի վերաբերյալ ստացվել էր եզրակացություն։ Համաձայն եզրակացության 1-ին կետի, Նախագիծը հնարավոր չէ հաստատել հղում տալով Սահմանադրության 146-րդ հոդվածին։ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, և քանի որ Նախագծի հաստատման օրենսդրական իրավական հիմքը բացակայում է, ներկայումս հնարավոր չէ ապահովել վերջինիս հետագա ընթացքը։
Գրությամբ խնդրել էիք քննարկել և ներկայացնել կարծիք միգրացիոն ոլորտում օրենսդրական փոփոխությունների իրականացման շրջանակներում Նախագծի մշակման և հաստատման համապատասխան դրույթի ավելացման հարցի, ինչպես նաև հետագա մշակման գործընթացի ապահովման և նոր մոտեցումների վերաբերյալ։

Նախարարությունը Նախագիծը քննարկել էր Ծառայության հետ  և պատասխան  գրության  մեջ  (կցվում է) նշել  էր այն  մասին  որ խիստ  կարևոր   են  համարում  «Աղետի կամ ռազմական գործո​ղության հետևանքով առաջացած միգրացիոն հոսքերի կառավարման գործողությունների պլանը հաստատելու մասին» Կառավարության որոշման նախագծի  ընդունումը  հաշվի  առնելով  նաև   2020 թվականի սեպտեմբերի 27-ին Ադրբեջանի կողմից  Արցախի  դեմ  սանձազերծած  պատերազմի  արդյունքում  առաջացած  միգրացիոն հոսքերի կառավարման  փորձը։ Միաժամանակ  հիմք  ընդունելով ՀՀ վարչապետի աշխատակազմից  ստացված եզրակացությունն  առ  այն  որ  Նախագիծը հնարավոր չէ հաստատել հղում տալով Սահմանադրության 146-րդ հոդվածին  և  որ  ներկայումս Նախագծի հաստատման օրենսդրական իրավական հիմքը բացակայում է, և վերջինիս հետագա ընթացքն  ապահովելու  նպատակով,  նախագծի մշակումն  ապահովող   համապատասխան դրույթը  կներառեն  «Փախստականների  և  ապաստանի  մասին»  օրենքում փոփոխություններ  և լրացումներ  կատարելու մասին» օրենքի նախագծում։ Ծառայությունը տեղեկացրել   էր նաև,  որ  նշված  օրենքի նախագիծը  նախատեսվում  է ՀՀ  վարչապետի  աշխատակազմ ներկայացնել  2023թ. ապրիլի  2-րդ տասնօրյակում։

Միաժամանակ 2021 թվականի մայիսի 20-ի N 801-Լ որոշմամբ հաստատված «Հայաստանի Հանրապետության միգրացիայի պետական կառավարման հայեցակարգով և գործողությունների  ծրագրով» նախատեսված է հայեցակարգից  բխող  չորս ծրագրերի  մշակում։ Հայեցակարգի նախագծի քննարկման փուլում ՀՀ կառավարության  աշխատակազմի  կողմից  պահանջվեց  առանձին հավելվածով ներկայացնել  հիշյալ  չորս ծրագրերի  իրականացման ժամկետները և պատասխանատու մարմիններին։  Մշակվելիք  չորս ծրագրերից  մեկը վերաբերում  է  հարկադիր միգրանտների զանգվածային ներհոսքի ճգնաժամային կառավարմանը, ինչն  ըստ  էության  նույնն  է ինչ ՀՀ արտակարգ իրավիճակների նախարարության կողմից  արդեն  իսկ  մշակված «Աղետի կամ ռազմական գործո​ղության հետևանքով առաջացած միգրացիոն հոսքերի կառավարման գործողությունների պլանը»: 

Ելնելով վերոհիշյալից  «Հայաստանի Հանրապետության կառավարության 2021 թվականի մայիսի 20-ի N 801-Լ որոշման մեջ փոփոխություն կատարելու մասին» Կառավարության որոշման նախագծի ընդունումը  գտնում  ենք  ոչ նպատակահարմար:
	Չի ընդունվել 
«Հարկադիր միգրանտների զանգվածային ներհոսքի ճգնաժամային կառավարման ծրագիրը հաստատելու մասին» ՀՀ կառավարության որոշման նախագիծը չի կարող մշակվել Արտակարգ իրավիճակների նախա-րարության կողմից, քանի որ միգրացիոն հոսքերի կառավարումը չի առնչվում Արտակարգ իրավիճակների նախարարության գործա-ռույթներին (դրանք հստակ ու սպառիչ սահմանված են Կառավարության կառուց-վածքի և գործունեության մասին» օրենքի հավելվածի 4-րդ կետում) և  քանի որ հարկադիր միգրանտների զանգվածային ներհոսքը պայմանավորված է հարևան պետություններում հնարավոր աղետի կամ ռազմական գործողություններով, ապա հարկ է նշել, որ հարկադիր միգրանտների զանգվածային ներհոսքի ճգնաժամային կառավարումը Արտակարգ իրավիճակների նախա-րարության գործառույթներից դուրս է, այն կարող է մշակվել միայն միգրացիոն ոլորտը համակարգող պետական կառավարման համակարգի համապատասխան մարմնի կողմից:

Այս առումով, անհրաժեշտ է նկատի ունենալ նաև ՀՀ Սահմանադրության 6-րդ հոդվածի 2-րդ մասի դրույթները, որոնց համաձայն՝ Սահմանադրության և օրենքների հիման վրա և դրանց իրականացումն ապա-հովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենս-դրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Այսինքն՝ ենթաօրենսդրական նորմատիվ իրավական ակտեր կարող են ընդունվել միայն օրենքով հստակ նախատեսված դեպքերում: Բացի այդ, Նորմատիվ իրավական ակտերի մասին օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

	3. ՀՀ արդարադատության նախարարություն
	1 հուլիսի 2021

	
	01/27.1/19292-2021

	Նախագծի անվանման մեջ «ՎԱՐՉԱՊԵՏԻ» բառն անհրաժեշտ է փոխարինել «ԿԱՌԱՎԱՐՈՒԹՅԱՆ» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 34-րդ հոդվածի 1-ին մասի պահանջների:
	Ընդունվել է
Նախագիծը լրամշակվել է:


